ÚTSKRIFT ÚR FUNDAGERÐABÓK
FRÆÐSLURÁÐS HÚNAÞINGS VESTRA

88. fundur.

Miðvikudaginn 6. September 2006 kl. 15:00 kom fræðsluráð Húnaþings vestra saman til 88. fundar í Grunnskóla Húnaþings vestra á Hvammstanga.  Mæting er samkvæmt undirskriftum.

Dagskrá:

1. Kynning á sérfræðiþjónustu skóla, Guðjón Ólafsson, fræðslustjóri.

2. Viðræður við skólastjóra grunnskóla, leikskóla og tónlistarskóla.

3. Erindisbréf fræðsluráðs.

4. Önnur mál.

Afgreiðslur:

1. Til fundarins hafði verið boðaður Guðjón Ólafsson, fræðslustjóri í A-Húnavatnssýslu. Kynnti Guðjón  sérfræðiþjónustu fyrir skóla, en Húnaþing vestra hafði gert þjónustusamning við Fræðsluskrifstofu A-Hún um tiltekna sérfræðiþjónustu. Sá samningur gilti fyrir skólaárið 2005-2006 og er því útrunninn. Guðjón greindi frá samstarfi skólanna í Húnavatnssýslum í námskeiðs- og endurmenntunarmálum og framkvæmd þróunarverkefna, sem hann taldi hafa skilað sýnilegum og jákvæðum árangri.  Fræðsluráð samþykkir að beina því til sveitarstjórnar að þjónstusamningur við Fræðsluskrifstofu A-Hún. verði endurnýjaður.
2. Viðræður við skólastjóra grunnskóla, leikskóla og tónlistarskóla.        Ágúst F. Jakobsson, skólastjóri grunnskóla greindi frá skólastarfinu nú í upphafi skólaársins, hefðbundnum atriðum, endurmenntun starfsfólks og áformum um vinnu við árangursmat og markmiðssetningar í samræmi við skólastefnu sveitarfélagsins. Guðrún Lára Magnúsdóttir, leikskólastjóri greindi frá helsta viðfangsefnum leikskólans að loknu sumarleyfi. Fyrirhugað er að hefja endurskoðun á námskrá skólans. Lögð verður áhersla á endurmenntun starfsfólks skólans. Leikskólastjóri geindi frá stofnun leikskóladeildar í Víðidal sem fyrirhugað er að opna í septembermánuði. Aðstoðarleikskólastjóri hefur verið ráðin Sigríður Elva Ársælsdóttir, deildarstjórar eru Ingibjörg Alma Benjamínsdóttir, Þórunn Þorvaldsdóttir, Snjólaug Grétarsdóttir og Kristín Arnardóttir. Elínborg Sigurgeirsdóttir, skólastjóri Tónlistarskóla fór yfir skólastarf tónlistarskólans nú í byrjun skólaárs. Nemendaígildi skólans eru 117, greindi hún frá kaupum skólans á flygli en kaupin voru fjármögnuð með söfnunarfé, framlagi sveitarfélagsins og gjöf Egils Gunnlaugsson kr. 720.000,-. Fræðsluráð þakkar Agli fyrir höfðinglega gjöf til skólans. Kennarar við tónlistarskólann eru nú 6 en Pálína Fanney Skúladóttir lét af störfum sl. vor og þakkar fræðsluráð henni vel unnin störf á liðnum árum. Elínborg lýsti væntingum sínum um framtíðaruppbyggingu húsnæðis fyrir tónlistarskólann.
3. Fram lögð drög að erindisbréfi fyrir fræðsluráð, en sveitarstjórn hafði samþykkt að vísa því til umsagnar fræðsluráðs. Fræðsluráð samþykkir að fresta umræðu um erindsbréfið til næsta fundar.

4. Önnur mál. 

a) Ágúst, skólastjóri grunnskóla, greindi frá því að gjaldskrá mötuneytis skólans var hækkuð í upphafi skólaárs úr 180 kr fyrir máltíð pr. dag í kr. 200 kr. pr. dag. 

b) Sveitarstjóri greindi frá breytingu á gjaldskrá leikskólans sem lýtur að því að vistun 5 ára barna verði heimilum  að kostnaðarlausu í lok kjörtímabilsins 2006-2010.

Fundargerð upplesin og samþykkt. Fundi slitið kl. 17:40.

Elínborg Sigurgeirsdóttir(sign.),

Sigurður G. Sigurðsson(sign.),
Maríanna Eva Ragnarsdóttir(sign.),

Guðrún Lára Magnúsdóttir(sign.).







